ኤርትራውያን ተቐማጦ ደቡብ ኣፍሪቃን ዛምብያን ኲነኔኦም ነቲ ብባይቶ ጸጥታ ዝሓለፈ ዘይፍትሓዊ እገዳ ገሊጹ
ከም መቐጸልታ ናይ`ቲ ኣብ መላእ ዓለም ዝርከቡ ኤርትራውያን ዘካይድዎ ዘለዉ ወፍሪ፣ ኣብ ደቡብ ኣፍሪቃን ዛምብያን ዝነብሩ ኤርትራውያን  ዜጋታት እውን ኩነኔኦም ነቲ ብባይቶ ጸጥታ ኣብ ልዕሊ ኤርትራ ዝተወሰነ ዘይፍትሓውን ዘይቅኑዕን እገዳ 1097/2009ን፣ ደገፎም ንጥሙር መኸተን ብምግላጽ፣ ነቲ ብዕለት 22 ለካቲት 2010 ኣብ ዝተፈላለያ ከተማታት ዓለም ብኤርትራውያን ኪካየድ ተወጢኑ ዘሎ ሰልፍን ስምዕታን ብውዕዉዕ መንፈስ ከም ዝድግፍዎ ኣረጋጊጾም።

ኤርትራውያን ተቐማጦ ደቡብ ኣፍሪቃን ዛምብያን ነዚ ዝገለጹ፣ ኣብቲ ብዕለት 13 ለካቲት 2010 ኣብ ከተማ ጆሃንስበርግ፣ ብዕለት 14-02-2010 ኣብ ሉሳካ ኣብ ዝተኻየደ ኣኼባታት ኢዩ።

ኣብቲ ኣብ ጀሃን በርግ ዝተኻየደ ኣኼባ ብሓለፍቲ ኤምባሲ ሃገረ ኤርትራ ኣብ ደቡብ ኣፍሪቃ፣ ፈጻሚ ጉዳያት ኤ/ሃ/ኤርትራ፣ ኣቶ ኻልድ ኣበራን፣ ሓ/ቆ/ጉዳያት ኣቶ ተወልደ ምሕረትኣብን፣  “ትማሊ መኸተ ሎሚ’ውን መኸተ፣” ኣብ ትሕቲ ዝብል ጭርሖ፣ ንህሉው ኩነታት ሃገርን፣ መኸተ ንእገዳን ምድንፋዕ ሃገርዊ ሓይልናን ኣብ ዝብል ኣርእስቲ፣ ሰፊሕ ሰሚናር ኣኻዪዶም።

ኣብ ዛምብያ ዝርከቡ ኤርትራውያን ኣብ ዝገበርዎ ኣኼባ ኩነኒኦም ንዘይ ፍትሓዊ ብይን ባይቶ ጸጥታ ኣብ ልዕሊ ኤርትራ ኮኒኖም ኣብ`ቲ ኣጋጣሚ ኣቦ ወንበር ማሕበረ ኮም ዛምቢያ ኣቶ ብርሃነ ክብሮም ኣብ ዘስመዖ መግለጺ ነቲ ዘይፍትሓዊ እገዳ ብምኹናን ቃስን መኸተን ህዝቢ ኤርትራ ከምወትሩ ከምዘድሊ መግለጺ።

ተሳተፍቲ ሰሚናር ኩነኔኦም ንዘይፍትሓዊ እገዳ ባይቶ ጸጥታ ኣብ ልዕሊ ኤርትራ ዘየወላውል ደገፎም ንጥሙር መኸተን ዳግም-ኣረጋጊጾም። ህዝቢ ኤርትራ ከምቲ ኣብ ሕሉፍ ታሪኹ ዘግሃዶ፣ ወትሩ ኣንጻር ዝመጽኦ ተጻብኦታት ብትብዓት ሓድነትን ከም ዝምክት ብምጥቃስ፣ ኩሉ-ጎድናዊ ደገፎም ንመንግስትን ህዝብን ኤርትራ ገሊጾም። ንመደባት ምሕያል ጥሙር መኸተ ብምሉእ ወኒ ከምዝቃለሱ ቃል ኣትዮም።

ዓወት ንሓፋሽ!!
ኤምባሲ ኤርትራ ደቡብ ኣፍሪቃ 

